[bookmark: _Hlk86055217][bookmark: _Hlk86745516]క్రొత్త నిబంధన పత్రికలు – రెండవ మాడ్యుల్ – హెబ్రీయులకు వ్రాసిన పత్రిక:  విషయము మరియు ఆకృతి
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
హెబ్రీ పత్రికలో కనిపించు యుగాంతశాస్త్ర బోధన వెలుగులో, రాబోవు యుగములో మీరు ఏమి నిరీక్షిస్తున్నారు?
హెబ్రీ పత్రికలో దాదాపు 100 సార్లు పాత నిబంధనను ఉల్లేఖిస్తుంది లేదా సంబోధిస్తుంది. మీ జీవితం మరియు పరిచర్యలో పాత నిబంధన యొక్క ప్రాముఖ్యతను మీరు ఎలా గౌరవిస్తారు, నిలబెడతారు?
మీ ప్రోత్సాహమునకు కారణమైన కొందరు ప్రజల పేర్లు వ్రాయండి. ఓర్పు కలిగి, క్రీస్తుకు నమ్మకముగా ఉండునట్లు వీరు మీకు ఎలా సహాయపడ్డారు?
నేడు ఇతర మతాలలో ఉన్న కొన్ని సామాన్య బోధనలను పరిగణించండి. అవి అందించునట్లు నటించు విషయములన్నిటి కంటే యేసు ఏ విధంగా ఉన్నతమైనవానిగా ఉన్నాడు?
యేసు మన రాజరిక ప్రధాన యాజకుడు అను మాట వ్యక్తిగతంగా మీకు ఎలాంటి అర్థమును కలిగియున్నది?
హెబ్రీ పత్రికలోని ప్రోత్సాహములు మరియు హెచ్చరికలను సువార్త సాధనంగా మీరు ఎలా ఉపయోగించగలరు?
యేసు మీ ఉన్నతమైన ప్రధాన యాజకుడు అను అవగాహన మీ ప్రార్థనా జీవితమును ఎలా ప్రభావితము చేస్తుంది?
హెబ్రీ పత్రికలోని సందేశం శ్రమలను సహించునట్లు మిమ్మును ఏ విధంగా ప్రోత్సహిస్తుంది?
హెబ్రీ పత్రిక 11వ అధ్యయములో ప్రస్తావించబడిన పాత నిబంధనలోని నమ్మకమైన ప్రజలు మిమ్మును ఏ విధముగా ప్రోత్సహిస్తారు?
హెబ్రీ పత్రిక యొక్క ఉద్దేశ్యములలో ఒకటి, యేసు క్రీస్తు పాపమును జయించియున్నాడని ఉద్ఘాటించుట. మీ ప్రభావం ఉన్న, మీరు పరిచర్య చేస్తున్న స్థలములో క్రీస్తులోని సమృద్ధిని మీరెలా ప్రకటించగలరు?


సమీక్ష వాక్యము: హెబ్రీ పత్రికలో ఓర్పును గురించిన ఉపదేశములు, సందేశం అంతటికి వాటి యొక్క ప్రాముఖ్యతను ఉద్ఘాటించుటకు మరలా మరలా చేర్చబడినవి.  తన మాటలను భావోద్వేగపరముగా, అంశపరముగా మరియు ప్రవర్తనపరముగా అనువర్తించుకొవాలని హెబ్రీ పత్రిక రచయిత తన శ్రోతలను ప్రోత్సహించాడు. మనం ఓర్పు కలిగియుండుటకు, ఈ ప్రతిస్పందనలన్నిటి మీద మనం విశేష దృష్టిపెట్టుట కీలకమైయున్నది.
సందర్భ పరిశీలన: ఆలోచనలు మరియు సత్యము విషయంలో ఎఫెసీ సంఘము బలముగా ఉండినది. భావనలు, ప్రవర్తన విషయములో వారు బలహీనులైయ్యారు. వారు ప్రేమ విషయంలో, ఆ ప్రేమను స్థిరమైన విధానములలో వ్యక్తపరచు విషయంలో బలహీనంగా ఉన్నారు. వారితో యేసు మాట్లాడిన మాటలు వినండి: "నీ క్రియలను నీ కష్టమును నీ సహనమును నేనెరుగుదును; నీవు దుష్టులను సహింపలేవనియు, అపొస్తలులు కాకయే తాము అపొస్తలులమని చెప్పుకొను వారిని పరీక్షించి వారు అబద్ధికులని నీవు కనుగొంటివనియు, నీవు సహనము కలిగి నా నామము నిమిత్తము భారము భరించి అలయలేదనియు నేనెరుగుదును. అయినను మొదట నీకుండిన ప్రేమను నీవు వదిలితివని నేను నీమీద తప్పు ఒకటి మోపవలసియున్నది. నీవు ఏ స్థితిలోనుండి పడితివో అది జ్ఞాపకము చేసికొని మారుమనస్సుపొంది ఆ మొదటి క్రియలను చేయుము. అట్లు చేసి నీవు మారుమనస్సు పొందితేనే సరి; లేనియెడల నేను నీయొద్దకు వచ్చి నీ దీపస్తంభమును దాని చోటనుండి తీసివేతును (ప్రకటన 2:2-5).
సమీక్ష ప్రశ్నలు:
1. ఎఫెసులో ఉన్న సంఘమునకు యేసు ఏమి చెప్పాడని మీరనుకుంటున్నారు?
1. "రచయిత యొక్క హెచ్చరిక మాటలు తన పత్రికను భావోద్వేగపరముగా, అంశపరముగా మరియు ప్రవర్తనపరముగా అనువర్తించుకొనునట్లు తన శ్రోతలను ప్రోత్సహించాయి" అని ఈ పాఠం వ్యాఖ్యానిస్తుంది. దీని వెలుగులో, ఈ క్రింది వ్యాఖ్యను మీ అధ్యయన సమాజంలో చర్చించి, తరువాత ఉన్న ప్రశ్నలకు జవాబివ్వండి: వారు ప్రవీణులైన విషయముల మీద ఎక్కువ దృష్టిపెట్టుట ప్రజలు మరియు సంఘాలకు చాలా సులభం. కొందరు ప్రజలు, కొన్ని సంఘాలు పనులు చేపించుటలో ప్రవీణులు (ప్రవర్తన). ఇతరులు తమను తాము వ్యక్తపరచుకొనుటలో, ఇతరులతో సంబంధములు కలిగియుండుటలో, సామరస్యమును పెంపొందించుటలో మంచివారు (భావనలు). అయినప్పటికీ, ఇతరులు సిద్ధాంతం విషయంలో ప్రవీణులు (అంశములు). వీటిలో ఒకదానిలో వరమును పొందుట మంచిదే. అయితే మీరు మీ బలము మీద అతిగా దృష్టిపెట్టినప్పుడు, మీ యోగ్యతను మీరు క్రీస్తులోగాక మీ వరములో కనుగొంటారు. ఇది ఒక రకమైన విగ్రహారాధన. దేవుడిచ్చిన వరము క్రీస్తు స్థానమును తీసుకున్నప్పుడు, మంచి సిద్ధాంతం, నిర్విరామ క్రియలు, భావనాత్మక వ్యక్తీకరణలు గర్వమునకు కారణం కావచ్చు. సిద్ధాంతము మీద అతిగా దృష్టిపెట్టుట సువార్త ప్రకటన మరియు/లేక భావనాత్మక వ్యక్తీకరణను తక్కువ చేయవచ్చు. సువార్త ప్రకటన మీద అతిగా దృష్టిపెట్టుట మంచి సిద్ధాంతము  మరియు/లేక భావనాత్మక వ్యక్తీకరణను తక్కువ చేయవచ్చు. భావనాత్మక వ్యక్తీకరణ మీద అతిగా దృష్టిపెట్టుట మంచి సిద్ధాంతము  మరియు/లేక సువార్త ప్రకటనను తక్కువ చేయవచ్చు.
1. పైన ఇవ్వబడిన విషయములలో ఒకదాని మీద అతిగా దృష్టిపెట్టునట్లు కనిపించు మీ సంఘములోని ప్రజలు ఎవరైనా మీకు తెలుసా? మీ అనుభవంలో అది ఎలా ఉంటుందో కొన్ని ఉదాహరణలు ఇవ్వండి.
1. పైనున్న వాటిలో ఒక విధంగా ఎక్కువ స్పందిస్తూ, ఇతర విషయముల మీద దృష్టిపెట్టని క్రైస్తవ డినామినేషన్లు ఏవైనా మీకు తెలుసా? వివరించండి.
1. ఈ మూడింటిలో ఒక విధంగా మొట్టమొదటిగా స్పందించు ధోరణి మీకు ఉందా? ఉన్న యెడల, అది ఏమిటి?
1. మీరు తుదకు మిగిలిన రెండు విధములుగా స్పందిస్తారా? కొన్ని ఉదాహరణలను ఇవ్వండి.
1. ఈ మూడు విషయాలలో స్థిరముగా ఉండుట (భావనలు, ఆలోచనలు, ప్రవర్తనలు) కీలకమైయుంటే, మీ జీవితం మరియు మీ సంఘములో ఈ స్థిరత్వమును పెంపొందించుటకు మీరేమి చేస్తున్నారు?
1. మీ అధ్యయన సమాజములో, ఈ క్రిందివాటిని చర్చించండి: కొన్నిసార్లు స్థిరత్వం లేకపోవుట ఎదుగుల యొక్క అవసరతను సూచిస్తుంది. ప్రజలు కొంత వరకు సమస్య మరియు పరిపక్వత కొరకు వారి అవసరతను గూర్చి అవగాహన లేకుండా ఉంటారు. వారు తమ పాపము నుండి మారుమనస్సు పొందుటకు ముందు అవగాహనలో ఎదగవలసియున్నది. ఇతర సమయాల్లో, తగినంత అవగాహన ఉంటుంది, ఒకరు మారుమనస్సు పొందవలసియుంటుంది. ఉదాహరణకు, ఈ మూడు విషయాలలో స్థిరత్వం లేకపోవుట పరిసయ్యులలో ఒక ప్రధానమైన బలహీనతగా ఉండినది. యేసు వారిని గురించి చెప్పినట్లు, "వారు మీతో చెప్పువాటినన్నిటిని అనుసరించి గైకొనుడి, అయినను వారి క్రియలచొప్పున చేయకుడి; వారు చెప్పుదురే గాని చేయరు" (మత్తయి 23:3).
క్రియా అభ్యాసములు	
మీ సంఘములోని ప్రజలు భావనలు, ఆలోచనలు, లేక ప్రవర్తనలలో వేటి మీద ఎక్కువ దృష్టిపెడతారో జాగ్రత్తగా పరిశీలించండి. మీ అవగాహనలను వ్రాయండి. మూడు విషయములలో సరిగా స్పందించువారితో పోల్చితే, ఒక విషయము మీద ఎక్కువ దృష్టిపెట్టువారు విశ్వాసములో పరిపక్వతగలవారిగా ఉంటారో లేదో సమీక్షించండి.
